ՏԵՂԵԿԱՆՔ
«Ֆինանսական համահարթեցման մասին» Հայաստանի Հանրապետության նոր օրենքի նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ առողջապահության նախարարության 14.06.2016թ, թիվ ԱՄ/11.1/6550-16 գրություն
	Ի պատասխան Ձեր` 10.06.2016թ. թիվ 01/16.2/1945-16 գրության, ուսումնասիրելով «Ֆինանսական համահարթեցման մասին» Հայաստանի Հանրապետության օրենքի նախագիծը (այսուհետ` Նախագիծ), առաջարկում եմ Նախագծի տեքտում «մասհանվող հարկեր» հասկացությունը վերանայել, քանի որ «Հարկերի մասին» ՀՀ օրենքով նախատեսված հարկերի մեջ նման հարկատեսակ նախատեսված չէ: Եթե խոսքը վերաբերում է տարբեր հարկատեսակներից մասհանվող գումարներին, ապա անհրաժեշտ է այս մասով Նախագիծը խմբագրել:  

Կից ներկայացվում է Նախագծի վերաբերյալ առողջապահության բնագավառում կարգավորման ազդեցության գնահատման եզրակացությունը:
                                                                                     Ա.Մուրադյան

ԵԶՐԱԿԱՑՈՒԹՅՈՒՆ
ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ

«Ֆինանսական համահարթեցման մասին» Հայաստանի Հանրապետության օրենքի նախագծի ընդունման դեպքում

«Ֆինանսական համահարթեցման մասին» Հայաստանի Հանրապետության օրենքի նախագծի ընդունումն առողջապահության բնագավառի վրա ազդեցություն չի ունենա:
	Ընդունվել է ի գիտություն:
	

	ՀՀ տրանսպորտի և կապի նախարարության 14.06.2016թ, թիվ 01/15.1/7473-16 գրություն
	«Ֆինանսական համահարթեցման մասին» Հայաստանի Հանրապետության նոր օրենքի նախագծի լրամշակված տարբերակի վերաբերյալ առարկություններ և առաջարկություններ չունեմ:                                             Գ.Բեգլարյան
	Ընդունվել է ի գիտություն:
	

	ՀՀ աշխատանքների և սոցիալական հարցերի նախարարության 14.06.2016թ, թիվ ԱԱ/ՀՄ-2-3/5223-16 գրություն
	Ձեզ եմ տրամադրում «Ֆինանսական համահարթեցման մասին» ՀՀ նոր օրենքի նախագծի (այսուհետ` նախագիծ) վերաբերյալ սոցիալական պաշտպանության ոլորտում կարգավորման ազդեցության գնահատման եզրակացությունը:
Հայտնում եմ նաև, որ նախագծի վերաբերյալ առաջարկություններ և դիտողություններ չունենք:

Առդիր` 1 էջ:                                                          Ա.Ասատրյան

Եզրակացություն

«Ֆինանսական համահարթեցման մասին» ՀՀ նոր օրենքի նախագծի վերաբերյալ սոցիալական պաշտպանության ոլորտում կարգավորման ազդեցության գնահատման
«Ֆինանսական համահարթեցման մասին» ՀՀ նոր օրենքի նախագծի (այսուհետ` նախագիծ) սոցիալական պաշտպանության ոլորտում կարգավորման ազդեցության գնահատումը կատարվել է «Իրավական ակտերի մասին» ՀՀ օրենքի 27.1 հոդվածի և ՀՀ Կառավարության 2010 թվականի հունվարի 14-ի թիվ 18-Ն որոշման համաձայն:

Նախագծի սոցիալական պաշտպանության ոլորտում կարգավորման ազդեցության գնահատումը կատարվել է սոցիալական պաշտպանության ոլորտի և դրա առանձին ենթաոլորտների իրավիճակի բնութագրիչների և դրանց ինդիկատորների հիման վրա:

Նախագիծը`

ա) ռազմավարական կարգավորման ազդեցության տեսանկյունից ունի չեզոք ազդեցություն.

բ) շահառուների վրա կարգավորման ազդեցության տեսանկյունից ունի չեզոք ազդեցություն:

	Ընդունվել է ի գիտություն::
	

	ՀՀ բնապահպանության նախարարության 14.06.2016թ, թիվ 1/05.3/111121-16 գրություն
	Ի պատասխան Ձեր 2016 թվականի հունիսի 10-ի N 01/16.2/1945-16 գրության ներկայացնում եմ «Ֆինանսական համահարթեցման մասին» Հայաստանի Հանրապետության օրենքի նախագծի բնապահպանության բնագավառում կարգավորման ազդեցության գնահատման մասին եզրակացությունը:           

Միաժամանակ հայտնում եմ, որ ՀՀ բնապահպանության նախարարությունը վերոնշյալ նախագծի վերաբերյալ առարկություններ և առաջարկություններ չունի:
                                                                                       Ա.Գրիգորյան

ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ
«Ֆինանսական համահարթեցման մասին» Հայաստանի Հանրապետության օրենքի նախագծի բնապահպանության բնագավառում կարգավորման  

1. «Ֆինանսական համահարթեցման մասին»  Հայաստանի Հանրապետության օրենքի նախագծի (այսուհետ` Օրենք) ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

2. Օրենքի նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

3. Օրենքի նախագիծը բնապահպանության ոլորտին չի առնչվում,  այդ  ոլորտը կանոնակարգող իրավական ակտերով ամրագրված uկզբունքներին և պահանջներին չի  հակասում: 

Օրենքի կիրարկման արդյունքում բնապահպանության բնագավառում  կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում  է: 


	Ընդունվել է ի գիտություն:
Ընդունվել է ի գիտություն:
Ընդունվել է ի գիտություն:
Ընդունվել է ի գիտություն:

	

	ՀՀ ԿԱ անշարժկադաստրիկոմիտեի15.06.2016թ. թիվ ՄՍ/3354-16 գրություն
	Ձեր 10.06.2016թ. N 01/16.2/1945-16 գրությամբ ներկայացված <<Ֆինանսական համահարթեցման մասին>> Հայաստանի Հանրապետության օրենքի նախագծի լրամշակված տարբերակի վերաբերյալ առաջարկություններ և առարկություններ չունենք:

                                                                                Մ. Սարգսյան
	Ընդունվել է ի գիտություն:

	

	ՀՀ ոստիկանության 15.06.2016թ. թիվ 24/1462 գրություն
	ՀՀ ոստիկանությունում ուսումնասիրվել է «Ֆինանսական համահարթեցման մասին» Հայաստանի Հանրապետության նոր օրենքի րամշակված տարբերակը, որի վերաբերյալ առաջարկություններ և առարկություններ չկան:

                                                                             /Վ. Գասպարյան
	Ընդունվել է ի գիտություն:

	

	ՀՀ ֆինանսների նախարարության 20.06.2016թ. թիվ 01/82-1/16767-16 գրություն
	Ձեր ս.թ. հունիսի 10-ի N 01/162/1945-16 գրությամբ ներկայացված «Ֆինանսական համահարթեցման մասին» Հայաստանի Հանրապետության նոր օրենքի նախագծի լրամշակված տարբերակի վերաբերյալ դիրքորոշում հնարավոր է հայտնել` վերը նշված օրենքի նախագծով առաջարկվող մեթոդաբանության կիրառմամբ ըստ համայնք​նե​րի դոտացիաների համապատասխան հաշվարկների առկայության դեպքում:

                                                                                 Գ.Խաչատրյան
	Ընդունվել է ի գիտություն:
	

	ՀՀ ազգային վիճակագրական ծառայության 21.06.2016թ. թիվ 25-7/23-927-16 գրություն
	Ի պատասխան Ձեր 10.06.2016թ· թիվ 01/16.2/1945-16 գրության, սույնով ներկայացվում է «Ֆինանսական համահարթեցման մասին» ՀՀ օրենքի նախագծի վերաբերյալ ՀՀազգային վիճակագրական ծառայության հետևյալ նկատառումը: 

Օրենքի նախագծի 6-րդ հոդվծի 3-րդ կետով սահմանված է, որ «Համայնքի բնակչության թվաքանակը տվյալ համայնքի տարածքում հաշվառված բնակչության թիվն է ···», ինչն ըստ սկզբնաղբյուրի ձևավորվում է ՀՀ ոստիկանության անձնագրային և վիզաների վարչության կողմից վարվող ՀՀ բնակչության պետական ռեգիստրի վարչկան գրանցումներով: Նախագծի այլ հոդվածներում «համայնքի բնակչության թվաքանակ» արտահայտության կիրառության այլ տարբերակներ սահմանված չեն, այսինքն, ըստ նախագծի` ֆինանսական համահարթեցման հաշվարկների համար կիրառելի է վարչական աղբյուրով ձևավորված` համայնքների հաշվառված բնակչության թվաքանակների (առանձին համայնքների, ՀՀ համայնքների հանրագումարի, առանձին համայնքների և ՀՀ համայնքների հանրագումարի առանձին տարիքային խմբերի) ցուցանիշները: Այդ մոտեցումը ողջունելի է և սկզբունքորեն համապատասխանում է «վարչական նպատակներ» հասկացության պահանջներին, քանզի ֆինանսական համահարթեցումն իր բնույթով հանդիսանում է հասցեական, վարչական ներգործություն: Սակայն, 17-րդ հոդվածի 1-ին կետով` որպես հասցեական, վարչական ներգործության տվյալների աղբյուր է նշված Հայաստանի Հանրապետության ազգային վիճակագրական ծառայությունը  (ՀՀ ԱՎԾ): Ինչպես Ձեզ հայտնի է, ՄԱԿ-ի պաշտոնական վիձակագրության հիմնարար սկզբունքների (ընդունված ՄԱԿ-ի Գլխավոր Վեհաժողովի 29.01.2014թ. 68/261  Բանաձևով) պահանջների համաձայն վիճակագրական ծառայությունների կողմից  հավաքագրված  տվյալները պետք է օգտագործվեն բացառապես վիճակագրական նպատակներով: Հայաստանի Հանրապետությունում բնակչության պետական (վարչական) ռեգիստրի առկայությունն արդեն հնարավորությւն է ընձեռել ՀՀ-ին ամբողջապես ապահովել վերը հիշատակված սկզբունքների պահանջները:

Վերոհիշյալ հանգամանքներով պայմանավորված, առաջարկվում է նախագծի 17-րդ հոդվածի 1-ին կետից հանել «ՀՀ ազգային վիճակագրական ծառայություն» արտահայտությունը:   
                                                                             Ս. Մնացականյան
	Ընդունվել է:


	Համապատասխան փոփոխություն կատարվել է:

	ՀՀ էկոնոմիկայի նախարարության 20.06.2016թ. թիվ 01/82-1/16767-16 գրություն
	Քննության առնելով «Ֆինանսական համահարթեցման մասին» Հայաստանի Հանրապետության օրենքի նախագիծը  (այսուհետ` Նախագիծ)` հայտնում ենք, որ ՀՀ էկոնոմիկայի նախարարությունը առաջարկություններ և առարկություններ չունի:

Կից տրամադրում ենք Նախագծի  տնտեսական, այդ թվում` փոքր և միջին ձեռնարկատիրության, ինչպես նաև մրցակցության բնագավառներում կարգավորման ազդեցության գնահատման եզրակացությունները:

Առդիր` 2 էջ:                                                    

                                                                                Ա.Մինասյան
ԵԶՐԱԿԱՑՈՒԹՅՈՒՆ
«Ֆինանսական համահարթեցման մասին» Հայաստանի Հանրապետության օրենքի նախագծի (այսուհետ` Նախագիծ)`  մրցակցության  բնագավառում կարգավորման ազդեցության գնահատման
«Ֆինանսական համահարթեցման մասին» Հայաստանի Հանրապետության օրենքի նախագծով (այսուհետ` Նախագիծ) նախատեսվում է ամրագրել ֆինանսական համահարթեցման սկզբունքները և կարգավորել համայնքների բյուջեներին ֆինանսական համահարթեցման սկզբունքով տրամադրվող դոտացիաների հաշվարկման և հատկացման կարգերը:







        Նախագծով կարգավորվող շրջանակները չեն առնչվում որևէ առանձին ապրանքային շուկայի հետ, ուստի և Նախագծի  ընդունումը  որևէ առանձին ապրանքային շուկայում մրցակցային դաշտի վրա ազդեցություն չեն կարող ունենալ: 
        Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:

                                           ԵԶՐԱԿԱՑՈՒԹՅՈՒՆ

«Ֆինանսական համահարթեցման մասին» Հայաստանի Հանրապետության օրենքի նախագծի (այսուհետ` Նախագիծ)`  տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման

Նախագծի` գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ: 


Գնահատման նախնական փուլում պարզ է դարձել, որ Նախագծով նախատեսվում է ամրագրել ֆինանսական համահարթեցման սկզբունքները և կարգավորել համայնքների բյուջեներին ֆինանսական համահարթեցման սկզբունքով տրամադրվող դոտացիաների հաշվարկման և հատկացման կարգերը:








Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում:

	Ընդունվել է ի գիտություն:
Ընդունվել է ի գիտություն:

	

	ՀՀ արդարադատության նախարարության 27.06.2016թ. թիվ 04/14/8062-16 գրություն
	Ի պատասխան Ձեր 2016 թվականի հունիսի 22-ի 
01/16.2/2149-16 գրության՝ կից ներկայացվում է ՀՀ Ազգային ժողովի կողմից 2009 թվականի ապրիլի 29-ին առաջին ընթերցմամբ ընդունված՝ «Ֆինանսական համահարթեցման մասին» Հայաստանի Հանրապետության օրենքի նախագծի առնչությամբ Հայաստանի Հանրապետության արդարադատության նախարարության պետական փորձագիտական եզրակացությունը, ինչպես նաև հակակոռուպցիոն բնագավառում կարգավորման ազդեցության գնահատման վերաբերյալ եզրակացությունը:
                                                                                 Ս.Քրմոյան

                  ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Ֆինանսական համահարթեցման մասին» Հայաստանի Հանրապետության օրենքի նախագծի  վերաբերյալ
      «Ֆինանսական համահարթեցման մասին» Հայաստանի Հանրապետության օրենքի նախագիծը համապատասխանում է Հայաստանի Հանրապետության օրենսդրության պահանջներին:
ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
«Ֆինանսական համահարթեցման մասին» Հայաստանի Հանրապետության օրենքի նախագծի վերաբերյալ
«Ֆինանսական համահարթեցման մասին» Հայաստանի Հանրապետության օրենքի նախագիծն  իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված Կարգի 9-րդ կետով նախատեսված որևէ կոռուպցիոն գործոն չի  պարունակում:
	Ընդունվել է ի գիտություն:

Ընդունվել է ի գիտություն:

	

	ՀՀ ֆինանսների նախարարության 20.07.2016թ. թիվ 01/82-1/18758-16 գրություն
	Քննության առնելով ՀՀ տարածքային կառա​վար​ման և զարգացման նախարարության կող​մից մշակված «Ֆինանսական համահարթեցման մասին» ներկայիս գործող ՀՀ օրենքի նոր խմբագրությամբ նախագիծը (այսու​հետ` Նախագիծ 1) և «Ֆինանսական համահարթեց​ման մա​սին ՀՀ նոր օրենքի նախագիծը (այսու​հետ` Նախագիծ 2) առաջարկում ենք հետև​յալը.

1. Նախագիծ 1-ի՝ 

1.1. 5-րդ հոդվածի «բ» կետի` «համայնքի բազային դոտացիան` սույն օրենքի ընդուն​ման տարվա համար հաշվարկված դոտացիայի չափը (այսուհետ` «բ» գործոն)» բառերը շա​րադ​րել հետևյալ խմբագրությամբ.

«համայնքի բազիսային տարվա դոտացիան` որը հավասար է 2016 թվականի համար փաս​տացի հաշվարկ​ված դոտացիայի ընդհանուր գումարին (այսուհետ` «բ» գործոն):»  

և այդ կապակցությամբ 6-րդ հոդվածի 1-ին մասի վերջին պարբերությունը` «Սույն օրե​ն​​քի «բ» գործոնով նախատեսվող դոտացիայի ընդհա​նուր գումարը հավասար է բա​զի​սա​յին տարվա համար փաստացի հաշվարկված դոտացիայի ընդհանուր գումարին:» հանել. 

1.2.  6-րդ հոդվածի 1-ին մասի 

- առաջին պարբերությունը` «Սույն օրենքի «ա» գործոնով նախատեսվող դոտացիայի ընդ​հա​նուր գումարը հավասար է հաշվարկվող տարվա համար նախատեսվող և բազիսային տար​վա համար փաստացի հաշվարկված դոտացիաների ընդհանուր գումարների տարբե​րու​թյանը» շարադրել հետևյալ խմբագրությամբ.

«Սույն օրենքի «ա» գործոնով նախատեսվող դոտացիայի ընդհանուր գումարը հավասար է հաշվարկվող տարվա համար նախատեսվող ընդհանուր գումարի (առանց ՀՀ օրենքների կի​րարկ​ման արդ​յունքում համայնքների բյուջեների եկամուտների կորուստների փոխհա​տուց​​ման գումարների) և բազիսային տարվա համար փաստացի հաշ​վարկ​ված դոտա​ցիա​նե​րի ընդ​հա​նուր գումարի (ներառյալ ՀՀ օրենքների կիրարկման արդ​յունքում համայնքների բյու​ջե​նե​րի եկա​մուտների կորուստների փոխհատուցման գումարը) տարբերությանը,

1.3.  6-րդ հոդվածի 6-րդ մասի 

- երկրորդ պարբերությունը` «Բազիսային տարում և դրան հա​ջորդող տարում ձևա​վոր​ված բազմաբնակավայր համայնքների «բ» գործոնով նախատեսվող դո​տացիայի գումարը հավասար է բազիսային տարվա դրությամբ վերջիններիս կազմում ընդգրկ​ված նախկին հա​մայնքների դոտացիաների հանրագումարին:» շարադրել հետևյալ խմբագրու​թ​յամբ.

«Բազիսային տարում և դրան հա​ջորդող տարում ձևավորված բազմաբնակավայր հա​մայնք​ների «բ» գործոնով նախատեսվող դոտացիայի գումարը հավասար է բազիսային տարվա դրությամբ վերջիններիս կազմում ընդգրկված նախկին համայնքների դոտա​ցիա​նե​րի հան​րա​գումարին (ներառյալ ՀՀ օրենքների կիրարկման արդյունքում համայնքների բյու​ջե​ների եկա​մուտ​ների կորուստների փոխհատուցման գումարները):».  

1.4.  7-րդ հոդվածի 1-ին մասի «Հայաստանի Հանրապետության կառավարության կող​մից լիազորված պետական կառավարման մարմինը» բառերը փոխարինել «պետական ֆի​նանս​ների կառավարման բնագավառում Հայաստանի Հանրապետության կա​ռա​վա​րության լիազորած պետական կառավարման մարմինը (այսուհետ` լիազորած մարմին)» բառե​րով, իսկ 2-րդ մասի «պետական ֆի​նանս​ների կառավարման բնագավառում Հայաստանի Հան​րա​​պետության կա​ռա​վա​րության լիազորած պետական կառավարման մարմնի» բառերը փո​խա​րինել «լիազորած մարմնի» բառերով.
1.5.  8-րդ հոդվածի «Սույն օրենքն ուժի մեջ է մտնում հրապարակմանը հաջորդող 10-րդ օրվա​նից» բառերը շարադրել հետևյալ խմբագրությամբ.

«Սույն օրենքն ուժի մեջ է մտնում հրապարակմանը հաջորդող 10-րդ օրվա​նից և նրա գործողությունը տարածվում է ՀՀ 2017 թվականի պետական բյուջեից համայնքների բյուջե​նե​րին հատկացվող դոտացիաների գումարների հաշվարկների վրա:»:


	Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 


	Փոփոխություն կատարվել է: 

Փոփոխություն կատարվել է: 

Փոփոխություն կատարվել է: 

Փոփոխություն կատարվել է: 

Փոփոխություն կատարվել է: 

Փոփոխություն կատարվել է: 




                                    ՀՀ տարածքային կառավարման և զարգացման նախարար                            Դ.  Լոքյան
